
Unha nova faciana para a oposicidon venezolana

Descripcion

Enmarcado nun inédito proceso electoral, a Mesa pola Unidade (MUD), plataforma que agrupa a mais de 20 partidos e
movementos de diversas tendencias politicas e ideoldxicas opostos ao presidente venezolano Hugo Chéavez, elixiu este
domingo 12 a un candidato unitario, Henrique Capriles Radonsky (39 anos), como férmula electoral de cara aos comicios
presidenciais do proximo 7 de outubro.

O histdrico proceso de eleccidons primarias na oposicién venezolana e a contundente vitoria de Capriles Radonsky (62%
dos votos), deixa diversas lecturas abertas. A principal ten que ver coa elevada participacién nestas primarias, calculada
en torno ao 70%, con mais de tres millons de cidadans, nun proceso electoral absolutamente aberto a todos os inscritos no
Rexistro electoral. Por tanto, non votaron unicamente os sectores tradicionalmente opositores a Chavez (clases medias e
alta) sen6n que tamén participaron os sectores populares, considerados os tradicionais bastions politicos e electorais do
“chavismao”.

Todo isto aconteceu no marco dunha pléiade de rumores e acusacions sobre presuntas presidons gobernamentais para non
votar, aparente e finalmente infundados tendo en conta que este proceso electoral percorreu con absoluta normalidade. En
medios oficialistas igualmente denunciouse unha aparente compra de votos na MUD. Non obstante, diversas enquisas
sinalaron que estas primarias da oposicion superaron levemente en participacion electoral &s elecciéns primarias
realizadas no Partido Socialista Unido de Venezuela (PSUV) a comezos de 2010, presentando r unha nova tendencia de
intencion de voto no actual contexto politico venezolano.

Unha carreira politica con claroscuros

Velai que a eleccion de Capriles Radonsky tenta fomentar unha evidente nova faciana e unha sensacién de renovacion
dentro da oposicién venezolana, principalmente no relativo & sia unidade politica e conviccién democrética. Con
ascendencia xudeu-polaca e sefardi a pesar da sta confesionalidade catdlica, o novo candidato opositor é un politico
amplamente cofiecido en todas as capas sociais venezolanas: militante e dirixente do partido de centrodereita Primero
Justicia (PJ), Capriles foi con 26 anos elixido deputado e presidente temporal do extinto Congreso venezolano para ser
electo, posteriormente, na Asemblea Constituinte proposta por Chavez en 1999.

Capriles foi posteriormente elixido alcalde do concello capitalino de Baruta, con reeleccion incluida no periodo 2000-2008,
unha vez asumira o cargo de gobernador do estratéxico estado Miranda nos comicios de 2008, onde contra todo
prognostico derrotou a un dos “pesos pesados” do “chavismo”, o tenente coronel retirado Diosdado Cabello, un dos
maximos dirixentes do PSUV. Por tanto, ninguén dubida da sua prolifica experiencia politica e electoral.

Fronte a este aparentemente inobxectable curriculo, emerxen claroscuros na carreira politica de Capriles Radonsky,
especialmente pola sta participacion nogolpe contra Chavez en abril de 2002, sendo por enton alcalde de Baruta. Nese
momento, foi evidente a slUa surrealista intervencion no asedio e ocupacion da embaixada cubana en Caracas asi como na
detencién de personalidades do goberno de Chavez que habitaban no seu municipio. Por estes sucesos, Capriles sufriu
catro meses de prisidn e inhabilitacién politica, sancidons cumpridas meses antes das elecciéns municipais de 2008.
Precisamente, o seu actual programa electoral evita mencionar calquera tipo de ruptura nas relaciéns con Cuba e suxire
conservar 0s programas sociais e as misions impulsadas por Chéavez.

O suceso garda semellanza co acaecido ao seu comparieiro politico Leopoldo Lépez, quen fora alcalde do concello
capitalino de Chacao no momento do golpe de 2002. Posteriormente, Lépez foi sentenciado a cinco anos de inhabilitacion
politica, razén pola que non poderia presentarse como candidato presidencial en 2012. Non obstante, Lopez presentou a
sUa candidatura as primarias da MUD, para finalmente retirarse a favor de apoiar a Capriles Radonsky, cuns sucesivos
éxitos electorais en 13 anos de carreira politica que semellan conferirlle certa imaxe de infalibilidade, curiosamente un
factor que igualmente se lle imputa ao propio Chéavez.

Afrontando o novo tempo politico

En todo caso, a oposicién venezolana apostou por renovar democraticamente o seu liderado para enfrontarse cun Chavez
que busca unha nova reeleccién nun contexto politico distinto, moi determinado pola stia salde persoal. Con Capriles
Radonsky, a MUD e os sectores opositores esforzanse por ofrecer unha nova faciana diferente &4 dos ata agora
preponderantes liderados tradicionais que dominaron as forzas opositoras, con sectores que incluso defenderon a via da
violencia para desaloxar a Chavez do poder.

Nunha campafia electoral que afondara a polarizacion, Capriles tentara moderar o seu discurso, afastandose de
radicalismos e vertebrando unha serie de alternativas igualmente repletas de dilemas e incertezas tanto sobre a real
consistencia e unidade politica da MUD como ante a sUa eficacia para confrontarse cos ainda fortes niveis de popularidade
dun Chéavez que segue a encabezar as enquisas de preferencia de voto.

Asi e todo, o contexto politico venezolano aborda un novo momento con Capriles Radonsky no centro do escenario como
rival electoral de Chavez. A sUa vitoria no estado Miranda en 2008 e a slla campafia para as primarias levarono, con
relativo éxito, a abrir espazos de incursion e participacion nos barrios populares, tentando disputar asi o voto do sector
tradicionalmente “chavista”.

De aqui a outubro, o campo de batalla electoral de Capriles Radonsky se concentrara na loita contra os elevados indices
de criminalidade e inseguridade cidada existentes actualmente en Venezuela (diversas ONGs cifran en 17.000 os civis
mortos violentamente en 2011) e nas secuelas da crise econdémica, asi como na necesidade de reconciliacién nacional,
tentando atraer aos sectores indecisos e 0s aparentemente desencantados con Chavez. Este, pola sUa banda, poderia
intensificar unha campafia electoral con matices de radicalizacion clasista, loitando contra a “ofensiva da dereita”
encarnada nun Capriles Radonsky con presunto apoio exterior.

Pero a Unica certeza, a marxe da nova faciana da oposicién venezolana con Capriles de candidato, apunta a unha
polarizacion social e politica que se vai acentuar nos proximos meses.

